
IXTISOSLIK MODULLARI 
ASOSIDA BO‘LAJAK 
LOGOPEDLARNING 

DIAGNOSTIK-KORREKSION 
KOMPETENSIYALARINI 

RIVOJLANTIRISH 
METODIKASINI 

TAKOMILLASHTIRISH
Sarimsoqova Maftuna Obidjon qizi

Namangan viloyati To‘raqo‘rg‘on tumani
28-sonli umumiy o‘rta ta’lim maktabi

Annotatsiya: Maqolada bo‘lajak logopedlarning diagnostik-korreksion kompetensiyalarini ixtisoslik modullarini o‘qitish 
jarayonida rivojlantirish metodikasini takomillashtirish masalasi nazariy va amaliy jihatdan ko‘rib chiqiladi. Muallif 
tomonidan ishlab chiqilgan hamda “Logopedik texnologiyalar II” fani (“Logopedik massaj” moduli) doirasida aprobatsi-
yadan o‘tkazilgan to‘rt bosqichli (diagnostik, maqsadli yo‘naltirish, bosqichma-bosqich hamrohlik qilish, refleksiv-baho
lovchi) “yo‘naltirish” texnologiyasining metodik xususiyatlari tahlil qilinadi. Diagnostik bosqichni korreksion loyihalashtirish 
topshiriqlari bilan uzviy bog‘lash diagnostik-korreksion kompetensiyaning ikki tarkibiy qismini - nuqson va uning mexa
nizmlarini aniqlash hamda individual tuzatish dasturini loyihalashtirish qobiliyatini - o‘zaro uyg‘un holda rivojlantirishga 
xizmat qilishi mumkinligi yoritiladi.

Kalit so‘zlar: diagnostik-korreksion kompetensiya, ixtisoslik modullari, “yo‘naltirish” texnologiyasi, bo‘lajak logoped, logo-
pedik massaj, refleksiv-baholash, metakognitiv ko‘nikmalar, kredit-modul tizimi.
Abstract: The article examines methodological approaches to improving the development of diagnostic-correctional 
competencies of future speech therapists through the teaching of specialty modules. It discusses the methodological 
features of the author’s four-stage “orientation” technology (diagnostic, goal-orientation, stage-by-stage support, and 
reflective-evaluative stages), developed and piloted within the course “Speech Therapy Technologies II” (module “Speech 
Therapy Massage”). The article suggests that connecting the diagnostic stage with correctional design tasks may con-
tribute to the integrated development of two components of diagnostic-correctional competence: identifying a disorder 
and its underlying mechanisms, and designing an individualized correction programme.

Key words: diagnostic-correctional competence, specialty modules, orientation technology, future speech therapist, 
speech therapy massage, reflective assessment, metacognitive skills, credit-module system.
Аннотация: В статье рассматриваются методические подходы к совершенствованию процесса развития диагно-
стико-коррекционных компетенций будущих логопедов при изучении специализированных модулей. Анализиру-
ются методические особенности разработанной автором и апробированной в рамках дисциплины “Логопедические 
технологии II” (модуль “Логопедический массаж”) четырёхэтапной технологии “ориентирования” (диагностический 
этап, этап целевого ориентирования, поэтапного сопровождения и рефлексивно-оценочный этап). Отмечается, 
что взаимосвязь диагностического этапа с заданиями по коррекционному проектированию может способствовать 
согласованному развитию двух компонентов диагностико-коррекционной компетенции – выявления нарушения и 
его механизмов, а также проектирования индивидуальной коррекционной программы.

Ключевые слова: диагностико-коррекционная компетенция, специализированные модули, технология “ориенти-
рования”, будущий логопед, логопедический массаж, рефлексивное оценивание, метакогнитивные умения, кре-
дитно-модульная система.

O‘zbekiston Respublikasi oliy ta’lim tizimini 2030-yilgacha rivojlantirish konsepsiyasi doirasida amalga 
oshirilayotgan islohotlar, jumladan, oliy ta’lim muassasalarida Yevropa kredit o‘tkazish va jamg‘arish tizimi 
(ECTS) asosidagi kredit-modul tizimiga bosqichma-bosqich o‘tish jarayonlari maxsus pedagogika (logopediya) 
yo‘nalishida kadrlar tayyorlash sifatini yanada oshirish masalasiga alohida e’tibor qaratishni taqozo etmoqda.

Logoped-mutaxassisning kasbiy faoliyatida o‘zaro uzviy bog‘liq bo‘lgan ikki muhim tarkibiy qism ajralib 
turadi: nutq nuqsonini va uning mexanizmlarini aniqlash (diagnostik komponent) hamda shu tashxis asosida 
individuallashtirilgan tuzatish dasturini loyihalashtirish va amalga oshirish (korreksion komponent).

Pedagogik amaliyotda diagnostik va korreksion komponentlarni o‘zaro uyg‘unlashtirish imkoniyatlarini 
yanada kengaytirish muhim ahamiyat kasb etadi. An’anaviy o‘qitish jarayonida diagnostikaga oid nazariy 
bilimlar va korreksiya usullariga doir amaliy ko‘nikmalar ayrim hollarda alohida mashg‘ulotlar doirasida o‘zlashti-
rilishi mumkin. Bunday yondashuvda talabalarning tashxis natijalaridan kelib chiqib, individual tuzatish dasturini 
mustaqil loyihalashtirish ko‘nikmalarini izchil rivojlantirishga qo‘shimcha metodik e’tibor qaratish maqsadga 
muvofiq.

Shu nuqtayi nazardan, ixtisoslik modullarini o‘qitish samaradorligini oshirishga xizmat qiluvchi pedagogik 
texnologiyalarni takomillashtirish, xususan, diagnostik va korreksion faoliyatni yagona metodik tizim asosida 
uyg‘unlashtirish istiqbolli yo‘nalishlardan biri sifatida qaraladi.

Maqolaning maqsadi - bo‘lajak logopedlarning diagnostik-korreksion kompetensiyalarini ixtisoslik modullari 
asosida rivojlantirish metodikasini takomillashtirish yo‘llarini ilmiy-metodik jihatdan asoslash hamda bu borada 
olib borilgan tajriba-sinov ishi natijalarini tahlil qilishdan iborat.

MAVZUGA OID ADABIYOTLAR SHARHI
Bo‘lajak defektolog va logopedlarni kasbiy tayyorlash muammosi respublikamiz va xorijiy olimlar tomonidan 

turli jihatdan tadqiq etilgan.
N. V. Pirniyazova, A. A. Bekimbetova va Z. A. Dauletovalarning tadqiqotlarida bo‘lajak o‘qituvchilarning 

kasbiy kompetensiyalarini loyiha-kontekstli ta’lim sharoitida shakllantirishning nazariy-metodik asoslari yori
tilgan bo‘lsa, O. V. Bachinaning ishlarida pedagog-defektologlarni tayyorlashda modulli-kontekstli yondashuv
ning imkoniyatlari ochib berilgan.

S. L. Rubinshteynning fikricha, nutq buzilishlarini tashxislash mahorati faqat nazariy kurs o‘rganish orqali 
emas, balki diagnostika harakatlarini takroriy bajarish, ularning natijalarini tahlil qilish va yo‘l qo‘yilgan xatolarni 
aks ettirish jarayonida shakllanadi va takomillashadi - bu qoida logopedning diagnostik kompetensiyasini amaliy 
faoliyat orqali rivojlantirish zaruriyatini bevosita asoslaydi.

L. S. Vigotskiyning “yaqin rivojlanish zonasi” g‘oyasi va nuqsonlarni korreksiya qilish prinsipi, shuningdek, 
P. Ya. Galperinning aqliy harakatlarni bosqichma-bosqich shakllantirish nazariyasi diagnostik-korreksion 
kompetensiyani rivojlantirish metodikasining nazariy poydevorini tashkil etadi: bo‘lajak logoped nafaqat korrek-
sion metodlar haqida bilim olishi, balki ularni qo‘llash vaziyatlarini amalda, kengaytirilgan indikativ asos orqali 
bosqichma-bosqich o‘zlashtirishi lozim.

B. I. Xolmatov kasbiy kompetensiyalarni shakllantirishda faol o‘qitish metodlarining rolini, D. B. Yakubja-
nova esa maxsus pedagogika va inklyuziv ta’lim masalalarini tadqiq etgan.

Shu bilan birga, ko‘rib chiqilgan manbalarda diagnostika va korreksiyani ixtisoslik modullari doirasida 
yagona, izchil metodik vositalar (yo‘naltirish xaritasi, ish daftari, kompetensiya chek-listlari) orqali birlashtirish-
ning amaliy metodikasi yetarlicha ishlab chiqilmagan, bu esa mazkur tadqiqotning ilmiy nishasini belgilaydi.

TADQIQOT METODOLOGIYASI
Diagnostik-korreksion kompetensiya tadqiqotda ikki uzviy bog‘liq tarkibiy qism birligi sifatida ko‘rib chiqiladi:

1)	 diagnostik komponent - nutq nuqsonini, uning anatomik-fiziologik mexanizmlarini va namoyon bo‘lish 
xususiyatlarini aniqlash, tekshirish protokolini to‘ldirish qobiliyati;

2)	 korreksion komponent - tashxis natijalari asosida individual tuzatish (masalan, logopedik massaj) 
dasturini loyihalashtirish, uni izchil va xavfsiz tarzda amalga oshirish hamda natijani baholash qobiliyati.

Bu ikki komponentni birlashtirish uchun to‘rt bosqichli mualliflik “yo‘naltirish” texnologiyasi ishlab chiqildi: 
diagnostik, maqsadli yo‘naltirish, bosqichma-bosqich hamrohlik qilish va refleksiv-baholovchi bosqichlar.

Texnologiyaning diagnostik bosqichi metodikani takomillashtirishning markaziy nuqtasini tashkil etadi: 
bu bosqichda talaba nafaqat nazariy bilim (anatomo-topografik ko‘rsatmalar, ko‘rsatma va kontrendikatsi-
yalar) bo‘yicha sinovdan o‘tkaziladi, balki unga faraziy klinik holat (masalan, spastik dizartriyali bola) asosida 

tekshirish protokoli va tuzatish algoritmining bir qismini loyihalashtirish vazifasi beriladi. Shu tariqa diagnostika 
alohida bosqich sifatida emas, balki bevosita korreksion loyihalashtirish bilan bog‘liq amaliy vazifa sifatida 
taqdim etiladi, bu esa an’anaviy uslubdagi diagnostika va korreksiyani bir-biridan ajratib o‘qitish kamchiligini 
bartaraf etadi.

Metodik ta’minot sifatida quyidagi vositalar qo‘llanildi: modulga “yo‘naltirish” xaritasi; “Anatomik-topografik 
ko‘rsatmalar”, “Massaj texnikasini bajarish algoritmlari” va “Harakatlarni mashq qilish kundaligi” bo‘limlaridan 
iborat talaba ish daftari; kompetensiya chek-listlari; ikki haftada bir marta o‘tkaziladigan tyutorlik sessiyalari, 
ular “Nutq xaritasini tahlil qilishdan individual tuzatish dasturini yozishga qanday o‘tish mumkin?” savoli atrofida 
tuzilib, dastlabki topshiriq, o‘z-o‘zidan hisobot berish, refleksiv dialog (“Qaysi tuzatish yo‘nalishlarini ustuvor deb 
hisoblaysiz va nima uchun?”) hamda keyingi hafta uchun individual rejani birgalikda loyihalashtirish bosqichla-
rini o‘z ichiga oladi; shuningdek, video yozuvlar asosidagi o‘zaro va o‘z-o‘zini tahlil hamda o‘quv jarayonini 
kuzatuvchi raqamli treker. Ushbu vositalarning barchasi diagnostik ma’lumotni korreksion qarorga aylantirish 
jarayonini talaba uchun izchil va nazorat qilinadigan harakatga aylantirishga xizmat qiladi.

TAHLIL VA NATIJALAR
Ishlab chiqilgan metodikaning samaradorligini o‘rganish maqsadida Namangan davlat pedagogika instituti 

negizida “Maxsus pedagogika (logopediya)” yo‘nalishi 4-kurs talabalari ishtirokida tajriba-sinov ishi o‘tkazildi. 
Tadqiqotga jami 65 nafar talaba jalb etildi: 31 nafari eksperimental guruh (EG), 34 nafari nazorat guruhi (KG) 
sifatida ishtirok etdi. Tajriba “Logopedik texnologiyalar II” fani doirasida, amaliy o‘rganish jihatidan nisbatan 
murakkab modullardan biri hisoblangan “Logopedik massaj” moduli misolida bir semestr (15 o‘quv haftasi) 
davomida tashkil etildi. Tajriba-sinov jarayoni konstatatsiya, shakllantirish va nazorat bosqichlarini qamrab oldi.

Konstatatsiya bosqichida guruhlar o‘rtasida o‘rganilgan mezonlar bo‘yicha statistik jihatdan ahamiyatli farq 
aniqlanmadi (p > 0,05). Bu holat guruhlarning boshlang‘ich ko‘rsatkichlari o‘zaro yaqin bo‘lganini ko‘rsatadi. 
Diagnostik-korreksion kompetensiyaning shakllanish darajasi kognitiv (nazariy bilim), faoliyat (amaliy topshiriq 
- protokol va korreksion algoritmni loyihalashtirish sifati) hamda tartibga soluvchi (maqsad qo‘yish, o‘z-o‘zini 
baholash, refleksiya) mezonlari asosida baholandi. Ekspert baholarining o‘zaro moslik koeffitsienti r = 0,87 ni 
tashkil etgani baholash natijalarida ekspertlar fikrining nisbatan yuqori darajada muvofiqlashganini ko‘rsatadi.

Nazorat bosqichida olingan yakuniy ko‘rsatkichlarning qiyosiy tahlili eksperimental guruhda barcha uch 
mezon bo‘yicha nazorat guruhiga nisbatan yuqoriroq natijalar qayd etilganini ko‘rsatdi. Jumladan, kognitiv 
mezon bo‘yicha eksperimental guruhda o‘rtacha ball 26,4 ni, nazorat guruhida esa 21,8 ni tashkil etib, farq 
4,6 ballga teng bo‘ldi. Faoliyat mezoni bo‘yicha eksperimental guruhda 26,2 ball, nazorat guruhida 19,5 ball 
qayd etildi va ular o‘rtasidagi farq 6,7 ballni tashkil etdi. Tartibga soluvchi mezon bo‘yicha esa eksperimental 
guruhda 29,2 ball, nazorat guruhida 22,9 ball kuzatilib, farq 6,3 ballga teng bo‘ldi. Har bir mezon bo‘yicha 
maksimal ko‘rsatkich 30 ball etib belgilangan.

Integral ko‘rsatkich (90 balldan) eksperimental guruhda 81,8 ballni, nazorat guruhida esa 64,2 ballni 
tashkil etdi. Guruhlar o‘rtasidagi umumiy farq 17,6 ballga teng bo‘ldi. Mazkur natijalar ishlab chiqilgan metodik 
yondashuvning bo‘lajak logopedlar diagnostik-korreksion kompetensiyasini rivojlantirishdagi imkoniyatlarini 
ko‘rsatadi. Ayniqsa, faoliyat va tartibga soluvchi mezonlar bo‘yicha qayd etilgan farqlar diagnostik topshiriqlarni 
korreksion loyihalashtirish bilan uyg‘unlashtirishga asoslangan mashg‘ulotlarning amaliy ahamiyatini ko‘rsatishi 
mumkin.

XULOSA VA TAKLIFLAR
O‘tkazilgan tajriba-sinov ishi natijalari diagnostik va korreksion faoliyatni ixtisoslik modullari doirasida 

yagona metodik tizim asosida tashkil etish bo‘lajak logopedlarning kasbiy tayyorgarligini rivojlantirishga ijobiy 
ta’sir ko‘rsatishi mumkinligini ko‘rsatadi. Xususan, yo‘naltirish xaritasi, ish daftari, kompetensiya chek-listlari, 
tyutorlik sessiyalari va refleksiv topshiriqlardan o‘zaro bog‘liq holda foydalanish diagnostik ma’lumotlarni tahlil 
qilish hamda ular asosida korreksion faoliyatni rejalashtirish ko‘nikmalarini rivojlantirishga xizmat qilishi mumkin. 
Tadqiqotda amaliy-korreksion ko‘nikmalar bo‘yicha 45 foizlik, tartibga soluvchi va refleksiv ko‘nikmalar bo‘yicha 
esa 41 foizlik o‘sish qayd etilgani mazkur metodik yondashuvning istiqbolli jihatlarini ko‘rsatadi.

Olingan natijalardan kelib chiqib, quyidagi metodik tavsiyalarni ilgari surish mumkin.

Birinchidan, ixtisoslik modullarini o‘qitishda diagnostik topshiriqlarni korreksion loyihalashtirish vazifalari 
bilan o‘zaro bog‘liq holda tashkil etish maqsadga muvofiq.

Ikkinchidan, tyutorlik sessiyalari ssenariylarini “tashxisdan tuzatish dasturiga o‘tish” mantig‘i asosida ishlab 
chiqish talabalarning mustaqil kasbiy qaror qabul qilish ko‘nikmalarini qo‘llab-quvvatlashi mumkin.

mazmuniy va metodik moslashtirish asosida boshqa ixtisoslik modullarida, jumladan, duduqlanish, disleksiya 
hamda ovoz buzilishlari bo‘yicha logopedik ishlarni o‘rgatishda qo‘llash imkoniyatlarini ko‘rib chiqish mumkin.

Tadqiqot materiallaridan logopediya o‘qituvchilarining malakasini oshirish kurslari, talabalarning mustaqil 
ta’limini tashkil etish hamda o‘quv-uslubiy qo‘llanmalarni ishlab chiqish jarayonida foydalanish mumkin. 
Kelgusida mazkur metodikaning samaradorligini kengroq tanlanma va turli ixtisoslik modullari doirasida 
o‘rganish uning amaliy imkoniyatlarini yanada aniqlashtirishga xizmat qiladi.

